
Escolares do colexio da Capela observan unha vitrina con buxainas e outras pezas [J. P.] Os zancos son un dos xogos cos que conta o CEIP de Esteiro [C. T.] 

«Son o que son 
grazas á infancia, 
na rúa aprendín 
a solidariedade, a 
axuda, a amizade»

vían dándolle á corda. Recorda o 
xogo de «arriba flaco», o tiraba-
las e o tiratacos, os cintos de cores 
que facían cos paquetes de tabaco, 
os tapóns das cervexas que deixa-
ban nos raís e que o tranvía conver-
tía «en chapas perfectas» coas que 
logo disputaban «a volta ciclista», 
os cromos e a billarda, «con moi-
tísima afección en Ferrol». Tamén 
ían buscar ferro e cobre para ven-
delo ás chatarrerías, «e sacar para 
os domingos, para ir ao cine, ata a 
tres sesións ao día, ás catro e media 
no Rena, ás seis e media no Avenida 
e ás oito e medio, no Callao ou no 
Capital». No verán, andaban polas 
escaleiriñas onde atracaba a lancha 
de Mugardos. Alí, a xente tiráballes 
motas (moedas de dez céntimos) e 
tíñanas que sacar mergullándose.

Vida de necesidade e felicidade
«Tiñamos unha banda, rapaces de 
nove anos a 17, o maior era o xefe. 
Andabamos todos xuntos, e iso da-
ba sentido de comunidade, eramos 
todos fillos e netos de veciños do 
barrio e estabamos controlados [...]. 
Temos ido roubarlle carbón á Ma-
riña de Guerra Española, descar-
gábano no peirao... cando se deron 
conta rodearon as pilas cun círcu-
lo de cal, e ao saír do porto mirá-
banche os pés...», relata. Pero eles 
zafaban, saían na chalana. «E había 
unha proba de hombría. Estiveran 
fondeados varios anos dous barcos 
de Onassis, o Aristón e o Aristóte-
les. Foran feitos en Estados Unidos, 
cando a Segunda Guerra Mundial, 
e despois vendéranos. Había que ir 
nadando desde o muelle ata a héli-
ce, toparlle e dar a volta...».

Arribe, un dos impulsores do Mu-
seo Mares de Cedeira, resume aquel 
tempo como «unha vida de necesi-
dades, pero de felicidade». «Todo o 

faciamos nós, son quen son grazas á 
miña infancia —subliña, con emo-
ción—. Alí, coa miña banda,  apren-
dín a solidariedade, a axuda, a ami-
zade, a confianza... Naqueles anos 
a rúa era unha escola, alí aprendín 
a ser un home, eramos unha fami-
lia todos aqueles rapaces».

Xabier López García naceu hai 65 
anos na Coruña, no barrio de Laba-
ñou, coñecido daquela como Corea, 
de xeito despectivo, e polo tanto re-
coñécese como coreano. «Nacín e 
vivín nun sitio no que non había na-
da máis que monte, campo e vacas, 
se pasaba un coche ou un bus e esta-
bamos xogando á pelota parabamos 
e apartabamos as caixas de froita ou 
as pedras que facían de portería», 
rememora. Alí non só aprendeu a 
nadar en mar aberto. Tamén viviu 
de cerca o compañeirismo.

En Corea, os rapaces xogaban ás 
lombas, ás agachadas, ao peón de es-
cachar, a botar o pulso, a coller lor-
chos (peixes pequenos) nas pozas 
e metelos nuns caldeiros con auga 
—«devolviámolos ao mar... iso si, se 
pillabas unha barbada era para co-
mer»—, a xuntar materiais naturais 
e de refugallo para queimalos por 
San Xoán... «Había actividades pa-
ra cada estación do ano... Para nós, 
enredar era xogar, era unha vía para 
entablar relacións, estarmos xuntos 
os amigos. Estas vivencias fomen-
taban as nosas relacións, desenvol-
vían a nosa imaxinación, fantasía, 
inventiva. Tamén eran un xeito de 
coñecer o contorno e as posibli-

dades que nos aportaba», resalta.
Xabier acórdase das aventuras 

que lle brindou a bicicleta, igual 
que Secundino García Mera (Neda, 
1951), responsable do Museo Etno-
gráfico da Capela. A primeira que 
tivo era de muller e custou 500 pe-
setas. «Daquela xogabamos ás bo-
las e tamén co chantón, unha pele-
xa con paus, no chan, ías conquis-
tando territorio... o peón, a billarda, 
carrilanas que nos facían os nosos 
pais, tirabalas [os paxariños paga-
ban o pato, moitos caeron; despois, 
nos 60 e nos 70, xa coas escopetas 
de balíns]...», repasa. E cita aquel 
curso de natación, «o método de 
aprendizaxe máis rápido do mun-
do»: «Tirábante no río Belelle, na 
desembocadura, que daquela esta-
ba limpo, e ou espabilabas ou espa-
bilabas». Fala doutro xogo, o marro, 
con dous campos e dous equipos 
que se roubaban as pedras.

A boneca Mary Piformes  
As nenas tamén xogaban ás bone-
cas. Ángeles Villar, cedeirense de 58 
anos, tiña unhas cantas. «A vida fa-
cíase na rúa, e no verán, na praia», 
di. A viveirense Obdulia Dopico, 
Luli, mestra xubilada e escritora, 
asentada en Ortigueira desde hai 
cerca de medio século, ten escrito 
daquela boneca que, ano tras ano, 
lle deixaban os Reis Magos: «Iso si, 
cun vestido diferente, que lle facía 
unha modista. Era unha Gissela de 
porcelana que mandara un tío meu 
de Cuba e que pechaba os ollos». 
Pero a súa boneca «máis querida» 
foi outra, que lle trouxeran á súa ir-
má e que o seu pai bautizara como 
Mary Piformes. «Era unha horroro-
sa boneca de plástico espida cuns 
pelos insufribles, que se conseguía 
cos puntos do deterxente Bilore». 
Ten ata un relato asinado por Luli.

«Os xogos de 
sempre fomentan 
a igualdade e 
transmiten a 
cultura dun país»

Xabier López García botou máis 
de trinta anos no CEIP Mostei-
ro de Caaveiro, na Capela, e alí 
impulsou, cos compañeiros, o 
proxecto Brinquedos, que par-
te dunha máxima: «Xogar non é 
perder o tempo nin facer cousas 
inútiles, é unha necesidade e unha 
aprendizaxe imprescindible para 
a vida. Os xogos de sempre trans-
miten a cultura dun país, axudan 
á socialización das persoas, fo-
mentan relacións de igualdade...». 
Pouco a pouco foron introducin-
do os xogos tradicionais na for-
mación do seu alumnado, ata que 
crearon Brinquedos, no 2003, can-
do decidiron «artellar unha pro-
posta educativa global, de aplica-
ción a todo o alumnado, que xira-
ra arredor do mundo dos xogos».

A iniciativa saíu adiante e non 
tardou en converterse nun refe-
rente, con visitas de nenos e ne-
nas de colexios de toda Galicia 
para coñecer o centro de inter-
pretación de xogos tradicionais 
e a colección de xogos e de xo-
guetes Brinco, e aprender a prac-
ticalos, da man dos estudantes do 
centro, que facían de informan-
tes. Coa pande-
mia tiveron que 
parar as visitas.

«Cada sema-
na viña un co-
lexio. Había que 
ver o que goza-
ban os nenos e 

as nenas informando aos que vi-
ñan de fóra, e o respecto que tiñan 
cara aos informantes. Aquilo fo-
mentaba a competencia lingüísti-
ca, a socialización... todo por me-
dio dos xogos», remarca Xabier. 
A idea era «facer da escola unha 
fábrica de brinquedos, para edu-
car en valores por medio do xogo, 
unha ferramenta imprescindible 
para educar», engade. Aos mes-
tres que acudían doutros centros 
cos seus estudantes chamáballes 
a atención «a confianza» que ha-
bía entre os alumnos e os docen-
tes do CEIP Mosteiro de Caaveiro. 
«O contacto cos nenos e coas ne-
nas témolo desde os tres anos ata 
sexto de Primaria», sinala. 

No colexio da Capela, Xabier 
adaptou algúns dos xogos da súa 
infancia en Labañou. Por exem-
plo, o cinto que agachaban e co 
que, quen o atopara, podía darlles 
aos demais, agás na zona libre, 
substituíuno por un xornal enro-
lado. Da súa experiencia docente 
neste centro aprendeu que «non 
hai idades para xogar». Alí ían os 
avós, e tamén xogaban. «Nunca 
somos maiores para xogar, con 

adaptacións,  
xogos de me-
sa...», conclúe. 
A el sempre lle 
gustou o xadrez, 
o billar de tres 
bolas, coleccio-
nar cromos...

O colexio da Capela 
forma en valores a 
través dos xogos


